
ABSTRAK 

 
 
 
Isu utama kajian ini ialah tentang kesedaran murid sekolah rendah terhadap alam 
sekitar yang belum sepenuhnya mencapai objektif yang telah ditetapkan meskipun 
Pendidikan Alam Sekitar merentas kurikulum telah dilaksanakan secara rasmi pada 
tahun 1998.  Kajian ini dijalankan bertujuan untuk (i) mengenal pasti pandangan 
guru tentang keberkesanan kurikulum Sains tahun 6 dari segi kesedaran murid 
terhadap alam sekitar; (ii) mengenal pasti pengetahuan, persepsi, sikap dan tingkah 
laku antara murid sekolah bandar dan luar bandar terhadap isu-isu alam sekitar; (iii) 
mengenal pasti kekangan-kekangan yang wujud dalam usaha untuk melestarikan 
kesedaran alam sekitar dalam kalangan murid dan (iv) membentuk model untuk 
meningkatkan kesedaran murid terhadap alam sekitar.  Kawasan kajian ini 
merangkumi kawasan pentadbiran Pejabat Pendidikan Daerah Kulaijaya.  Responden 
yang terlibat dalam kajian ini terdiri daripada  responden murid (685 kaji selidik, 81 
temu bual), 58 responden pentadbir dan 225 responden ibu bapa yang dipilih secara 
rawak mudah manakala 22 responden guru dipilih secara teknik persampelan 
bertujuan.  Kaedah kuantitatif dan kualitatif digunakan dalam kajian ini untuk 
memperoleh keputusan kajian yang lebih kukuh.  Data kajian dianalisis dengan 
menggunakan statistik deskriptif untuk pemerihalan pemboleh ubah dan statistik 
inferensi seperti ujian t, korelasi Pearson dan korelasi Spearman’s rho, regresi 
pelbagai dan ujian partial least squares (PLS) serta model persamaan sturktural 
(Structural Equation Modeling-SEM) manakala data kualitatif pula dianalisis secara 
manual.  Hasil kajian memaparkan kurikulum Sains tahun 6 adalah kurang sesuai dan 
perlu ditambah baik untuk memenuhi tuntutan semasa. Analisis terhadap data 
pengetahuan, persepsi, sikap dan tingkah laku menunjukkan tidak terdapat perbezaan 
yang signifikan antara lokasi sekolah dengan masing-masing menghasilkan iaitu 
t=1.005 (p≤.315); t=-1487 (p≤.137); t=-.687 (p≤.492) and t=1.413 (p≤.158). Data 
juga menunjukkan semua pemboleh ubah adalah saling berhubung antara satu sama 
lain iaitu pada aras keyakinan p≤0.01.  Kekangan utama yang dihadapi oleh 
pelaksana di peringkat sekolah ialah kekurangan kewangan, bahan, masa, 
pengetahuan dan pemantauan pihak atasan.  Model Peningkatan Kesedaran Alam 
Sekitar dibina berdasarkan hasil kajian bertujuan untuk meningkatkan kesedaran 
murid terhadap alam sekitar. Hasil ujian SEM menunjukkan model ini adalah sesuai 
dengan data yang dicerap dan membuktikan model kajian ini diterima.  
Kesimpulannya, kesepaduan semua pihak yang berkepentingan diperlukan untuk 
meningkatkan kesedaran alam sekitar dalam kalangan murid.   

ABSTRACT 

 
 
 
The main issue in this research is about primary school pupils’ environmental 
awareness which has yet to achieve the prescribed objectives despite the 
implementation of cross curriculum environmental education which has been 
implemented in 1988. This research was carried out to (i) identify teachers’ views 
about the effectiveness of the year 6 science curriculum in terms of pupils’ awareness 
on the environment; (ii) study the knowledge, perceptions, attitudes and behavior 
between urban and rural primary school pupils on environmental issues; (iii) review 
the constraints that exist in preserving the environmental awareness among pupils 
and (iv) develop a model to increase pupils’ awareness on the environment. The 
research area for this research was the administration unit of Kulaijaya District 
Education Office. There were 685 pupil respondents involved in this research 
(questionnaire), 81 pupil respondents (interview), 58 administrator respondents and 
225 parent respondents who were selected randomly. For 22 teacher respondents 
they were selected based on purposive sampling. Quantitative and qualitative 
methods were used in this research to obtain a more robust research result. 
Researched data were analyzed using descriptive statistics for variable descriptions 
and inferential statistical t-test, Person correlation, Spearman’s rho, multiple 
regression and partial least square (PLS) and Structural Equation Modeling (SEM). 
As for qualitative data, they were analyzed manually. Research findings showed that 
year 6 Science curriculum was not appropriate and needed improvement to meet the 
current demands. Analyses of data on the knowledge, perception, attitudes, and 
behavior showed no significant difference between school’s locations with each 
producing t=1.005 (p≤.315); t=-1487 (p≤.137); t=-.687 (p≤.492) and t=1.413 
(p≤.158). The data also showed that all constructs were related to each other and all r 
values were at significant level of p≤0.01. The main constraints faced by the 
implementers in school were the lack of funding, material, time, knowledge and 
monitoring by top management. The environmental awareness model was 
constructed based on results of this research, aimed at increasing the awareness of 
pupils on the environment.  SEM test showed that the model is coherent with the 
observed data. This shows that this model is acceptable. In conclusion, the 
cooperation between all stakeholders is significant in ensuring the enhancement of 
pupils’ environment awareness.  

